ޔައުމިއްޔާ

އިޤުތިޞާދީ ކޮމިޓީގެ 16 ވަނަ ބައްދަލުވުން. (08.06.2010)

ރިޔާސަތުން ވާހަކަދެއްކެވުން:

މިއަދުގެ ބައްދަލުވުން ފަށައި މި ގަންނަނީ ޢިއްޒަތްތެރި 5 މެންބަރަކާ އެކީގައި. އާދެ، އަޅުގަނޑާ އެކީގައި. އެހެންވީމާ، އަޅުގަނޑުމެންގެ ކޯރަމަކީ 4 މެންބަރުން ކަމަށް ވާތީ އަޅުގަނޑު ކުރިއަށް ގެންދެވޭނެތީ އަޅުގަނޑު ފަށައިގަންނަނީ. މިއަދުގެ އެޖެންޑާގައި އަޅުގަނޑުމެން ހިމަނާލާފައި މިވަނީ އާދެ، ކޮޕީ ރައިޓު ބިލާ ބެހޭ ގޮތުން ފުރަތަމަ ވަގުތެއް ކަނޑައެޅުން. އާދެ، މިހާރު އަޅުގަނޑުމެންނަށް މި ބިލިފައި މި ވަނީ 5 އޭޕްރިލް ގައި. އެއީ އަޅުގަނޑުމެން ބަންދުވާން ވެފައި އޮތް ދުވަހު ނުވަތަ އޭގެ ކުރީ ދުވަހު. އެހެންވީމާ، އަޅުގަނޑުމެންނަށް ސުންގަޑި ކަނޑަނޭޅި މި އޮތީ ދެއްތޯ. ފުރަތަމަ ކަމަކަށް މިކަން ނިންމާލަދެއްވާ. މީގެ ސުންގަޑި ކަނޑައަޅަން. އެއީ އެކަން. ދެން އޭގެ ކުރިން އަޅުގަނޑުމެން ވާހަކަދައްކާލަން ބޭނުންތޯ މީގައި މި ކަމާ ބެހޭ ގޮތުން ޕަބްލިކު ސެކްޓަރާއި ސަރުކާރުގެ ފަރާތްޕުޅުން މަޢުލޫމާތު ހޯދާލަން ބޭނުންފުޅު ވާ ކަމަށް ފެނިވަޑައިގަންނަވާ ކަމަށް ވަންޏާ އެކަން އަޅުގަނޑުމެން ކުރިއަށް ގެންދަންޖެހޭނެ ކަމަށް ފެންނާތީ އެ ވާހަކަ ހުށަހަޅާލަން. 
ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އާދެ، ޝުކުރިއްޔާ މުޤައްރިރު. ދެންމެގައި ތި ފާހަގަކުރެއްވި ގޮތަށް މި ބިލާ ދޭތެރޭގައި ވެސް އަޅުގަނޑުމެން ޕަބްލިކު ސެކްޓަރގަ އާއި އަދި ސަރުކާރުގެ އެހެން ދާއިރާތަކުގެ ޚިޔާލެއް ހޯދާލަންޖެހޭނެ ކަމަށް އަޅުގަނޑު ދެކެން. އަޅުގަނޑުމެން މިހާރު ޢަމަލުކުރަން ފަށާފައި މިއޮތް އުސޫލުގެ ދަށުން. ދެން ހަމަ އެއާއެކު އަޅުގަނޑު ދަންނަވާލަން ބޭނުންވަނީ މި ދެ މަހު ތެރޭގައި މި ކޮމިޓީން އަޅުގަނޑުމެން މިހާރު ކޮމިޓުވެފައި ހުރި ކަންތައްތަކަށް ފުދޭ ވަރަކަށް ވަގުތު ނަގާނެ. ދެން އަޅުގަނޑު ފެންނަ ގޮތުގައި މި ބިލަކީ ވެސް މުހިއްމު ބިލެއް ކަމަށް ވިޔަސް ވެސް ޕްރިއޯރިޓީ ދިނުމުގައި ތަންކޮޅެއް މުހިއްމުކަން ކުޑަ މިހާރު ހުރި ބިލުތަކަށް ވުރެ. އެހެންވީމާ، މި ބިލަށް ވަގުތެއް ކަނޑައަޅާއިރު އަޅުގަނޑަށް ލަފާކުރެވެނީ ބޮޑަށް ދެން އަންނަ ދައުރަކަށް ހެން މި ބިލު ނިންމާލެވޭވަރު ވާނީ. 
ރިޔާސަތުން ވާހަކަދެއްކެވުން:

އާދެ، ރަނގަޅު ވާހަކަފުޅެއް އިނގޭތޯ. މިހާރު އަޅުގަނޑުމެންގެ ލިސްޓުގައި ލިސްޓުކުރެވިފައި އެބަ ހުރި ވަރަށް މުހިއްމު ބިލުތަކެއް ވެސް. އަދި ހަމަ އެހެންމެ މުޅި މަޖިލީހުގެ ސަބް ކޮމިޓީއެއްގެ ގޮތުން އަޅުގަނޑުމެން ކުރަންޖެހޭ މަސައްކަތްތައް ވެސް ވަރަށް މުހިއްމު، ވަރަށް ބޮޑެތި. އެހެންވީމާ، ފުރަތަމަ ކަމަކަށް އީވާ ވިދާޅުވިހެން އަޅުގަނޑުމެން ބަލައިލަމާތޯއޭ މީގައި ހުރި ކަންތައްތައް ދެއްތޯ. މީގައި ކޮން ކަންތައްތަކެއްތޯ އަޅުގަނޑުމެންގެ ޑެޑްލައިނުގައި ހުރީ. އެ އެއްޗިހި އެނގިވަޑައިގަންނަވަން އެބަ އޮތްތޯ އަސްމާ. (ވަގުތުކޮޅަކަށްފަހު) އާދެ، މިހާރު އަޅުގަނޑުމެން ނުރަސްމީ ގޮތުން ވާހަކަދައްކާލިއިރު މި އެނގުނީ ސަރުކާރުގެ އިންފޮމޭޝަން މިނިސްޓްރީ އާއި ޓްރޭޑު މިނިސްޓްރީ އާ ދެ ތަނަށް އަޅުގަނޑުމެން ކޮމެންޓެއް އޮތިއްޔާ ދިނުމަށް ދަންނަވަން. ދެން އޭގެއިތުރަށް ޗެމްބަރ އޮފް ކޮމާސް އަށް. ދެން ފިލްމު ހަދާ އަދި ލަވަ ހަދާ، އުފައްދާ، ކިޔާ މި ވައްތަރުގެ މި ބޭފުޅުންގެ ތެރެއިން އަޅުގަނޑުމެންނަށް ވިސްނޭ 5 ބޭފުޅަކަށް ނޫނީ 6 ބޭފުޅަކަށް ވެސް ދަންނަވާލާފައި މި ޤާނޫނުގެ ކޮޕީއަކާ، މިހާރު މިއޮތް ޑްރާފްޓުގެ ކޮޕީއަކާ އެއްކޮށް އެ ބޭފުޅުންގެ ކޮމެންޓެއް އޮތިއްޔާ ކިތައް ދުވަހުގެ މުއްދަތެއްތޯ އަޅުގަނޑުމެން ދެން ކަނޑައަޅާނީ. (ވަގުތުކޮޅަކަށްފަހު) އެހެންވީމާ، އަޅުގަނޑުމެން 10 ދުވަހުގެ ތެރޭގައި މިހާރު މި ފަރާތްތަކަށް، ޓްރޭޑް މިނިސްޓްރީގެ ސަރުކާރުގެ އިންފޮމޭޝަން މިނިސްޓްރީ، މިދެންނެވީ ޓުއަރިޒަމް އެންޑު އާރޓްސް ދެއްތޯ އެއީ. ދެން އެ މިނިސްޓްރީއަށާއި ޓްރޭޑު މިނިސްޓްރީ އަށް ދަންނަވާފައި ދެން އިތުރަށް ޗެމްބަރ އޮފް ކޮމާސް އަށް. ހަމަ އެހެންމެ ލަވަ ކިޔާ، ފިލްމު ހަދާ މި ބާވަތުގެ މަސައްކަތް ކުރާ 6 ބޭފުޅުންތޯ؟ (ވަގުތުކޮޅަކަށްފަހު) ފިލްމު ކޮންމެވެސް އެސޯސިއޭޝަނެއް ވެސް އޮވޭ ދެއްތޯ. އެ އެސޯސިއޭޝަނަށް ވެސް ދަންނަވާލާ ދެއްތޯ. އެ އެސޯސިއޭޝަނާއި ދެން އިތުރަށް މިޔުޒިކާއި، ލަވަ އާއި އެއްޗިހި، ފިލްމާ އެއްޗިހި ދެއްތޯ. ކިހިނެއްތޯ އެ މަޢުލޫމާތުތައް ހޯދަން ހަދާނީ އަޅުގަނޑުމެން. އިންފޮމޭޝަން މިނިސްޓްރީން ދެއްތޯ. އާދެ، އެހެންވީމާ، އެގޮތަށް އަޅުގަނޑުމެން ނިންމާލާނީ 10 ވަރަކަށް ދުވަސް ކަމަށް ބަލާނީ. ދެން އެހެންވީމާ، ބިލުގެ މަސައްކަތް ނިންމާލަން ކިތައް ދުވަސްތޯ ސުންގަޑި އަކީ؟ 1 މަސް ދުވަސްތޯ؟ (ވަގުތުކޮޅަކަށްފަހު). އާދެ، އެހެންވީމާ، މިހާރު މި ބިލުގެ މަސައްކަތް ދެން އަޅުގަނޑުމެން ކުރިއަށް ގެންދަން މި ނިންމުނީ ނޮވެމްބަރުގެ ނިޔަލަށޭ އީވާ ވިދާޅުވަނީ. ދެން އެގޮތަށް ތާއީދުކުރައްވާ، އެހެން ބޭފުޅުން ތާއީދުކުރައްވަންޏާ އަޅުގަނޑުމެން ނިންމާލަނީ. އެއީ ކުރިއަށް އެބަ އޮތް އަޅުގަނޑުމެން ދެ ބިލު ޢާއްމުކޮށް މި މުޅި މަޖިލިސް ކޮމިޓީގެ އިތުރުން. އަދި ދެ ބިލަށްވުރެ އިތުރަށް މިހާރު މި ކޮމިޓީއަށް ބޭފުޅުން ހޮވުން މި އޮތީ، އިންލެންޑު ރެވެނިއު އޮތޯރިޓީގެ ޑިރެކްޓަރުންގެ ބޯޑަށް މީހުން ޢައްޔަންކުރުމާއި، އަނެއްކާ އޭގެ، (ވަގުތުކޮޅަކަށްފަހު) ކިހިނެއްތޯ މި ބިލު ނޮވެމްބަރާ ހަމައަށް ދާން ކިހިނެއްތޯ ފެނިވަޑައިގަންނަވަނީ. އެހެން ބޭފުޅަކު، އީވާ ހުށަހަޅުއްވާފައި އެބަ އޮތް ނޮވެމްބަރަށް ނިންމަން. 
ހިންނަވަރު ދާއިރާގެ މެންބަރު އިބްރާހީމު މުޙައްމަދު ޞާލިޙު ވާހަކަދެއްކެވުން:
އަޅުގަނޑު އީވާގެ އެ ހުށަހެޅުމަށް ތާއީދުކުރަން އިނގޭތޯ.
ރިޔާސަތުން ވާހަކަދެއްކެވުން:
ކިހިނެއްތޯ އެހެން ބޭފުޅުން. އެހެންކަމަށް ވަންޏާ އަޅުގަނޑު ވޯޓެއް ދެއްވާށޭ ދަންނަވާނަން. އެ ގޮތަށް ތާއީދުކުރާ، ނޮވެމްބަރަށް ނިންމުމަށް، ނޮވެމްބަރުގެ ނިޔަލަށްތޯ، ނޮވެމްބަރުގެ ނިޔަލަށް ނިންމުމަށް. އާދެ، ހާޒިރުވެ ވަޑައިގެން ތިއްބެވި ހުރިހާ ބޭފުޅުން ތާއީދު ލިބިގެން ނޮވެމްބަރު މަހުގެ ނިޔަލަށް، މި ބިލު، (ވަގުތުކޮޅަކަށްފަހު) އާދެ، އަޅުގަނޑުމެންނަށް މި އޮތީ މާލިއްޔަތުގެ ޤާނޫނަށް އިޞްލާޙު ގެނައުމުގެ ބިލު ކަންތައް އެ އޮތީ ނިމިފައި. ދެން މިހާރު މި އޮތީ ދިވެހިރާއްޖޭގެ ބޭންކިން ބިލު 31 އޮކްޓޯބަރުގެ ނިޔަލަށް. ދެން އޮތީ ބްރޯޑްކާސްޓު ކުރުމުގެ ބިލު 30 ޖޫންގެ ނިޔަލަށް. މިހާރު ކޮޕީ ރައިޓާ ބެހޭ ބިލު 30 ނޮވެމްބަރުގެ ނިޔަލަށް. އާދެ، އެހެންވީމާ، ދެން މި އޮތީ މޯލްޑިވްސް އިންލެންޑު ރެވެނިއު އޮތޯރިޓީ އަށް ޑިރެކްޓަރުން ބޯޑާއި އަދި އޭގެ، މިދެންނެވިހެން ޓްރައިބިއުނަލަށް ބޭފުޅުން ހޮވުމުގެ ކަންތައް މިހާރު މި ތާނގައި މި އޮތީ. ދެން ޤާނޫނީ ގޮތުން އެ ޤާނޫނުގައި ބުނެފައި އޮތް ޝަރުޠުތައް ފުރިހަމަވޭތޯ އިދާރީ ގޮތުން އެ މަސައްކަތް ކޮށްދެއްވާފައި ނިންމަވާފައި ގެނައިމަ އަޅުގަނޑުމެންނަށް އޭގެ މަސައްކަތް ފަށައިގަނެވޭނީ. އެހެންވީމާ، އެ މަސައްކަތް އެ ބޭފުޅުންނާ ހަވާލުކޮށްލާފައި ދަންނަވާލަން. އަޅުގަނޑުމެން މިއަދު އެހެން ބައްދަލުވުމެއް ބާއްވާ ގޮތަށް މި ނިންމީ. އެއީ އަޅުގަނޑުމެން އެހެން ބޭފުޅުން ވެސް މިތާ ވަޑައިގެން ނެތީމަ ސުންގަޑި ކަނޑައަޅާއިރު މި ޖަލްސާގައި އެޖެންޑާ ކުރެވިފައި ނެތީމަ ނުގެންދަން. އަދި 11:30 ގައި އަޅުގަނޑުމެން އިތުރު ބައްދަލުވުމެއް ބާއްވާލެވޭތޯ ބަލަން. އެގޮތަށް އަޅުގަނޑަށް މިވިސްނުނީ. ދެން ތި ބޭފުޅުން އިޢުތިރާޟު ނުކުރައްވާ ކަމަށް ވަންޏާ އަޅުގަނޑަށް ހީވަނީ މީގެތެރެއަށް ވެސް ލެވިދާނެ ކަންނޭނގެ އެ. އެކަމަކު ދެން އެހެން ބޭފުޅުން އޭގެ މައްސަލަ އެއް ނުޖައްސަވައިފިއްޔާ އޭރުން އަޅުގަނޑުމެންނަށް އެއް ފަހަރާ މި ނިންމާލެވޭނެ. 

(ވަގުތުކޮޅަކަށްފަހު)
ހިންނަވަރު ދާއިރާގެ މެންބަރު އިބްރާހީމު މުޙައްމަދު ޞާލިޙު ވާހަކަދެއްކެވުން:
އަޅުގަނޑަށް ހީވަނީ އެ ކަމުގައި އަޅުގަނޑުމެން ޤާނޫނު ބަލައިލަންޖެހޭނީ އިނގޭތޯ. ޤާނޫނުގައި އޮންނާނެ ވަކި މުއްދަތެއްގެ ތެރޭގައި އެކަން ކޮށް ނިންމަންޖެހޭނެ ކަމަށް. އެހެން ކަމަށް ވަންޏާ އަޅުގަނޑުމެން ޖެހޭނެ އެ ޤާނޫނާ އެއްގޮތަށް ޢަމަލުކުރެވޭތޯ ބަލަން. އެހެން ހުރި މަސައްކަތްތައް ކުޑަކޮށް މަޑުޖައްސާލާފައި ނަމަވެސް. އެހެންވީމާ، ޤާނޫނުގައި އެ އޮތް ގޮތަށް އިދާރީ ގޮތުން އަޅުގަނޑުމެން އިންޓަރެކްޓުކޮށްލަން އަޅުގަނޑަށް ފެންނަނީ. ދެން މިއަދު 11:30 ގައި އިތުރު ޖަލްސާ އެއް ބާއްވަން މިހާރު އަޅުގަނޑަށް ކުރިން އެބަ އޮތް ނޯޓިސް ލިބިފައި ޤައުމީ ސަލާމަތާ ބެހޭ ކޮމިޓީ 11:15 ގައި އޮތް ކަމަށް. އޮވެއްޖެއްޔާ އެ އެ އާ ފުށުއަރާ އެބަ އިނގޭތޯ. އެހެންވީމާ، އެ ވާހަކަ ދަންނަވާލީ. 
ރިޔާސަތުން ވާހަކަދެއްކެވުން:
މިހާރު މީގައި... 

(ވަގުތުކޮޅަކަށްފަހު)
ހިންނަވަރު ދާއިރާގެ މެންބަރު އިބްރާހީމު މުޙައްމަދު ޞާލިޙު ވާހަކަދެއްކެވުން:
އަޅުގަނޑު ހިތަށް އަރަނީ މީގައި ދެން ނުރަސްމީކޮށް އަޅުގަނޑުމެންނަށް ގާތްގަނޑަކަށް މި ތިބީ އެއްބަސްވެވިފައި  އެހެންނޫންތޯ އެބަދަލު ގެންނަން. ދެން އަޅުގަނޑަށް ފެނޭ މުޤައްރިރު މަޖިލީހުގެ ރައީސް އަށް ވެސް މިހާރު ވެސް އެ ވާހަކަ ދަންނަވާލަން. ދެން ރަސްމީކޮށް ފަހުން އަޅުގަނޑުމެން މިރޭ ޖަލްސާ ބާއްވާފައި އެބަދަލު ގެނެއްސަ މިރެއިން މިރެއަށް މަސައްކަތް ފެށޭ ގޮތަށް އަޅުގަނޑުމެން އިނގޭތޯ އެ ގެންނަ ބަދަލާ އެކީގައި ކޮންމެވެސް ބިލެއްގެ މަސައްކަތް މިރޭ ފަށަން އިނގޭތޯ. 
ރިޔާސަތުން ވާހަކަދެއްކެވުން:
ކޮމިޓީތަކުގެ މިދެންނެވި އަޅުގަނޑުމެން ލަފާ ހޯދަން ފުރަތަމަ ބޭފުޅުންނަށް ލިޔެލަންޖެހޭނީ. އޭރުން އެ ފޯމަލިޓީސް ވެސް ގެންދެވޭނީ އޭރުންތާ ދެއްތޯ. އޯކޭ. އެހެންވީމާ، އަޅުގަނޑު މިއަދުގެ ބައްދަލުވުން ނިންމާލީ. ދެން އެހެންވީމާ، މާދަމާ ދެން އަޅުގަނޑުމެން ބައްދަލުވުމަކައިގެން ސުންގަޑި ކަނޑައަޅަން، މިދެންނެވީ މޯލްޑިވްސް އިންލެންޑު އޮތޯރިޓިގެ ބޭފުޅުންގެ ކަންތައް ސުންގަޑި ކަނޑައަޅާ ނިންމާ ގޮތަށް އިނގޭތޯ. އެ ބޯޑުގެ ކަންތައް ނިންމާ ގޮތަށް. ދެން މިއަދު ނެތެއްނޫންތޯ ވަގުތެއް އަޅުގަނޑުމެންނަށް. ސުންގަޑި ކަނޑައަޅާފައި އަޅުގަނޑުމެން، ދެން އެކަމަކު މިއަދު އަޅުގަނޑަށް ކިހިނެއްތޯ، އަޅުގަނޑު މިއިނީ ކޮންމެ ވަގުތެއް ވެސް އަޅުގަނޑު އެބަ އޮތް ތައްޔާރަށް. އެކަމަކު އެހެން ބޭފުޅުންނަށް ވަގުތު ނެތީމަ މަޖިލީހުގެ ރައީސް އެކަން ހުއްޓުވަން ނިންމާތީ. އެކަމަކު އެޖެންޑާ އެއް ކޮށްލަންޖެހޭނެތާ. އެޖެންޑާ އެއް ހަދާލާށޭ ތި ވިދާޅުވީ. މީގައި އެޖެންޑާ، (ވަގުތުކޮޅަކަށްފަހު) އޯކޭ އެހެންވީމާ، މިއަދު އަޅުގަނޑުމެން މިއަދުގެ ބައްދަލުވުން ނިންމާލީ. ވަރަށް ބޮޑަށް ޝުކުރ
ިއްޔާ ވަޑައިގެންނެވި ހުރިހާ ޢިއްޒަތްތެރި މެންބަރުންނަށް. ދެން އަޅުގަނޑުމެން މާދަމާގެ އެޖެންޑާގައި އޮންނާނީ މިދެންނެވިހެން މޯލްޑިވްސް އިންލެންޑު ރެވިނިއު އޮތޯރިޓީ އަށް ބޭފުޅުން ހޮވުމުގެ ސުންގަޑި ކަނޑައެޅުމާއި ދެން އެ ކުރެވެން ހުރި އެހެން މަސައްކަތެއް އޮތިއްޔާ އެ މަސައްކަތަކައިގެން ކުރިއަށް ދިއުން. އެހެން މަސައްކަތެކޭ ދަންނަވާލީމަ ކޮންމެ މަސައްކަތެއް ވެސް ކުރެވޭ ގޮތަށް އޮންނަ، ކުރެވެން އޮތީ. އެހެންވީމާ، އަޅުގަނޑަށް ހީވަނީ ރަނގަޅުވާނެހެން. އޭރުން އެޖެންޑާގެ އެ ބައި ލިޔެލާފައި އެ ގޮތަށް. ޝުކުރިއްޔާ.

